
Экология жана туризм кафедрасынын кыскача тарыхы 

1999-жылдын 14-майда И. Арабаев атындагы КМУнун Европа 

цивилизациялары институтунда «Социалдык-маданий тейлөө жана туризм» 

кафедрасы уюштурулган. 

Жаратылышты пайдалануу кафедрасы өз алдынча кафедра катары 2000-

жылы биология илимдеринин доктору, профессор А.М. Мурсалиевдин 

жетекчилиги астында түзүлгөн. 

2006-жылы май айында География, экология жана туризм факультетинин 

«Жаратылышты пайдалануу» кафедрасы менен Европа цивилизациялары 

институтунун «Социалдык-маданий тейлөө жана туризм» кафедрасын 

бириктирүү менен «Экология жана туризм» кафедрасы уюштурулган. 

2013-жылдан бери Экология жана туризм кафедрасы экология, 

социалдык-маданий тейлөө жана туризм адистиктери боюнча 

кадрларды даярдоочу бүтүрүүчү кафедра болуп саналат. 2007- 

2014 - жылдары кафедраны б.и.к., доцент Адиева Р.Н. 

жетектеген. 

Азыркы учурда кафедраны г.и.к., Т.А. Аблешов жетектейт. Кафедрада 1 

илимдин доктору, профессор, 5 илимдин кандидаты, доцент, 6 ага окутуучу, 

жана 1 окутуучу эмгектенет. 

Көп жылдардан бери экология жана туризм кафедрасынын жамааты жылда 

салттуу түрдө биздин ардактуу эмгектин ардагерлерин К.О Адилова, менен 

мугалимдер күнүндө чакырышып сый көрсөтүп турушат жана 2013-жылы 

К.О.Адиловага көп жылдык жигердүү эмгеги үчүн Экология жана туризм 

институтунун Ардактуу Профессору деген наамы ыйгарылган. География, 

экология жана туризм факультети өзүнүн өткөлү менен гана 

эмес, азыркы мезгилдеги окуп жаткан студенттеринин урмат сыйына татыган 

азыркы чыгаан окутуучу агай-эжелери менен да сыймыктанат. 

Кафедрада 3 профилдик багытта бакалаврлар: 

1. 511101 – «Экология жана жаратылышты пайдалануу»  

2. 600100 – «Сервис», 

3. 600200 – «Туризм» адистиктери боюнча окуу пландарын жүзөгө ашыруу жана 

кадрларды даярдоодо активдүү иштеп келет. 

Бакалавр профилиналган бүтүрүүчү билимин улантуу үчүн магистрдик 

программанын 2 багыты: 

1. Экология жана жаратылышты пайдалануу 

2.Туризм  

Окутуу процессинде өзүбүздүн педагог-окутуучулар тарабынан 

чыгармачылык менен даярдалган жана түзгөн окутуунун жаңы инновациялык 

технологиялары пайдаланылат. 



Кесиптик даярдоо боюнча факультетте бардык адистиктер 

боюнча студенттер четтил (англис) жана маалыматтык технологиялар боюнча 

тереңдетилген курсту өтүшүп, эстетикалык, идеялык-саясий жана мекенчилдик 

боюнча тарбияалышат. 

Бул багыттын алкагында биздин факультеттин студенттери 

компьютердик программаларды аткаруудагы Corel Draw, Photoshop ж. 

б. сыяктуу текстик редактордон баштап, түрдүү ГИС программаларга 

чейинки ар кыл тармактарда кеңири колдонуучу Web-сайттарды, 

баннерлерди, рекламалык роликтерди ж. б. жасоо максатында атайын 

даярдыктан өтүшөт. 

Экология жана туризм кафедрасы айлана-чөйрөгө техногендик таасирдин, 

жаратылыш ресурстарынын геоэкологиялык абалын изилдөө, экологиялык 

билим жана тарбия, рестаран бизнеси,мейманкана жана туриндустрия боюнча 

проблемаларды изилдеп келет. 

Окутуу процессинде студенттер англис тилин ийгиликтүү өздөштүрүшөт. 

Тил курстарынан сырткары адистешкен сабактардын 1/3 чет тилдеринде өтүлөт, 

бул эмгек рыногунда бүтүрүүчүлөрдүн атаандаштыкка туруктуулугун 

жогорулатат. Студенттер окуу практикаларын өлкөнүн эң кооз жерлеринде, 

токой экосистемаларында, Ысык-Көлкөлүнүн жээгинде ж.б. өткөрүшөт. 

Өндүрүштүк практика Кыргызстандын ар түрдүү тейлөө ишканаларында 

жана туристтик фирмаларда тажрыйбалуу адис-практиктер жана 

окутуучулардын жетекчилиги астында өткөрүлөт. Туристтик бизнестин 

чебердигин студенттер Кыргызстанда гана эмес, чет өлкөлөдө туристтик 

уюмдарда, мейманканаларда, ресторандарда, кафе жана ар түрдүү 

сайрандоо ишканаларында үйрөнүшөт. Студенттер чет өлкөлүк стажировканы 

Турциянын туркомплекстеринде ийгиликтүү өткөрүүдө. 

Кафедранын окутуучулары Борбордук Азиядагы Тоо альянсы, Жөө жүрүш 

туризминин союзу, Хельветас программаларынын чегинде Кыргызстанда 

туризмдижанасоциалдык-маданий тейлөөнү өнүктүрүү проблемалары боюнча 

ар турдүү семинарларда,тренингдерде, тегерек столдордо жана 

конференцияларда активдүү катышышат. 

Кафедранын бүтүрүүчүлөрү мейманкана жана ресторан биснестеринде 

ийгиликтүү эмгектенүүдө, Кыргызстанда гана эмес, чет өлкөлөрдө (АКШ, 

Франция, БАЭ, Турция, Россия, Казакстан) да турфирмалардын кызматкерлери 

болуп саналышат. 


